
SAŽETAK
U prilogu se obrazlaže da tradicionalni makroekonomski indikatori, kao što je GDP i GDP/pc, ne mogu dati potpunu sliku stvarnih i ukupnih rezultata razvoja, kao što ni nacionalni računi ne uzimaju u obračun akumulaciju ili degradaciju ljudskog i društvenog kapitala – bogatstvo društva u obliku znanja, postojanosti obitelji, civilnog društva....Autorka predstavlja niz novih indikatora koji pokušavaju otkloniti nedostatke cjelovitije mjeriti stvarni napredak;  između ostalih u radu je cjelovito predstavljen jedan od najranijih pristupa koji mjeri razvoj je neto ekonomsko blagostanje (NEW). Neto ekonomsko blagostanje prilagođena je mjera ukupne društvene proizvodnje koja uključuje samo stavke potrošnje i investicija koje neposredno doprinose ekonomskom blagostanju.

ABSTRACT
SUSTAINABILITY INDICATORS – GENERAL APPROACH

The article states that the traditional macroeconomic indicators, such as GDP and GDP per capita cannot give a realistic picture of real and actual differences in development.  This is based on the premise that national accounts as well do not take into account accumulation and degradation of human and social capital, family stability, knowledge as society's wealth, civil society... Author presents a new set of indicators which attempt to remove the overall inefficiencies in order to get a bette overall measurement of development.  The article presents one of the earliest known approaches to development measurement net economic wealth (NEW).  Net economic wealth is a measurement is adapted measurement of the overall society production which only includes spending and investments which directly contribute to economic wealth.     

UVOD

Kraj 20. stoljeća u ekonomskoj teoriji karakterističan je po novim pristupima razvoju, koji poimaju razvoj holistički karaker, sa svim aspektima (strukturalni, socijalni, humani, fizički itd) i akterima razvoja, i u prvi plan stavljaju čovjeka, sa njegovim sposobnostima, napredak u blagostanju stanovništva, održavanju ravnoteže u prirodnoj sredini, kao i proces modernizacije institucija te društveno političkih odnosa.


naime, evidentno je da se od sedamdesetih čovječanstvo suočava sa posljedicama neograničenog rasta. Osim toga, niz ekonomskih, socijalnih, društvenih i etičkih problema savremenog svijeta dovelo je ozbiljno u pitanje teoriju o neograničenom rastu. Opsjednutost rastom ostavljala je po strani brojna pitanja i probleme kao što su: šta je sa neobnovljivim resursima, eksternalijama koje se ne mogu tržišno vrednovati, posljedice eksternalija štetnih po okolinu (zagađenje zraka, vode, probijanje ozonskog omotača) itd., kao i suštinsko pitanje da li rast znači i ljudsko blagostanje. Dugo vladajuća filozofija rasta, trka za što većim kvantitetom kao mjerilom napretka, dovela je na globalnom nivou, i pored rasta GDP, GDP/pc i u zemljama u razvoju, do porasta siromaštva, produbljivanja jaza između siromašnih i bogatih, porasta nejednakosti, rasta nezaposlenosti, uništavanja ograničenih prirodnih resursa, itd.


Izdvajanje jednog bitnog globalnog fenomena – fenomena okoline dovelo je do prodora novog razvojnog obrazca – održivog razvoja. Ideja, i  zahtjev za održivim razvojem prvi put su artikulirani 1974. godine na skupu stručnjaka UNESCO u Štokholmu. Općenito, svaka ekonomska aktivnost povezana je sa nekom vrstom uticaja na okolinu. Ekonomija nije i ne može biti odvojena od prirodne okoline. Filozofija održivog razvoja polazi od razumjevanja interakcije ekonomije i ekologije i preferira anticipativni pristup politici zaštite okoline. U suštini, održivi razvoj je proces promjena u kojem su eksploatacija resursa, smjer investiranja, tehnološki razvoj i institucionalne promjene u skladu sa ciljem zadovoljavanja sadašnjih i budućih potencijalnih potreba. Održivi razvoj se može shvatiti i kao savršena harmonija između kvaliteta življenja, zatim određenog nivoa ekonomske i društvene razvijenosti, svrsishodnog korištenja prirodnih resursa i očuvanja i unapređenja prirodne i kulturne baštine. U ekonomskoj sadržini, održivi razvoj znači obavezu svake generacije da slijedećoj preda zalihe “neto resursa” koje u per capita terminima nisu manje od onih koje je naslijedila.

A jedno od centralnih pitanja u teorijama ekonomskog razvoja je kako i kojim indikatorima mjeriti razvoj. Pokazatelji razvoja općenito izražavaju tendenciju neke varijable u određenom vremenskom periodu koja može biti kvantitativno i kvalitativno mjerljiva veličina, mora se ispoljavati kao rezultat ostvarivanja određenih ciljeva razvoja, mora da analitičkom strukturom da služi kao sredstvo u makroekonomskoj analizi i politici, da bude međunarodno komparirajuća veličina, odnosno da koristi kao alat za projekcije i planiranje razvoja.


Jasno je da tradicionalni indikatori, kao što je GDP i GDP/pc, donedavno suvereni pokazatelj razvijenosti, ne mogu dati potpunu sliku stvarnih i ukupnih rezultata razvoja. Prije svega, nacionalni računi na kojima se temelji GDP ne uzimaju u obračun degradaciju i iscrpljivanje svih prirodnih resursa. GDP se može povećati na osnovu ekonomskih aktivnosti koje stvaraju nove proizvode na račun iscrpljivanja nacionalnih zaliha proizvoda ili ljudskog kapitala – sječom šuma ili zatvaranjem škola ili pak, koriste novac dobiven prodajom oružja, ali to znači da je društvo u krajnjem siromašnije i da ima manje prosperitetnu budućnost.


Osim toga, nacionalni računi takođe ne uzimaju u obračun akumulaciju ili degradaciju ljudskog i društvenog kapitala – bogatstvo društva u obliku znanja, postojanosti obitelji, civolnog društva, produktivnim društvenim organizacijama koje potiču mnoge ekonomske aktivnosti. 


Prema tome, ovi pokazatelji mogu pogrešno prikazati dugoročnu održivost nacionalne ekonomije. Ekonomski rast može biti važan dio stvarnog napretka, ali ne znači uvijek i razvoj. GDP, ustvari, izražava ekspanziju robne proizvodnje bez obzira na njene oblike, a pri tom ostavlja po strani nerobne aktivnosti i vantržišne efekte koji mogu predstavljati ograničenja za funkcionisanje privrede. Tako npr. GDP se povećava zagušenjem saobraćaja (zbog rasta potrošnje benzina), saobraćejne nesreće (rad mehaničara raste i liječnika), rast buke, zagađenja zraka su aspekti koji ne ulaze u obračun GDP.

Općenito, GDP je neovisan od vrste proizvodnje, odnosno od upotrebne vrijednosti dobara i usluga (npr. proizvodnja oružja).


Uz paradigmu održivog razvoja javlja se čitav niz novih indikatora koji pokušavaju otkloniti nedostatke uobičajnih indikatora i cjelovitije mjeriti stvarni napredak. Ekonomisti su počeli izgradnju obuhvatnih društvenih računa kako bi korigovali nedostatke standardnih nacionalnih računa.

1. INDIKATORI NACIONALNOG BOGATSTVA


Jedan og najranijih pristupa koji je pokušava mjeriti razvoj potpunije je neto ekonomsko blagostanje (NEW). Neto ekonomsko blagostanje prilagođena je mjera ukupne društvene proizvodnje koja uključuje samo stavke potrošnje i investicija koje neposredno doprinose ekonomskom blagostanju.


U SAD se 1994 godine javljaju računi okoliša ili zeleni računi koji povećavaju društvene račune na temelju procjene doprinosa prirodnih i okolinskih izvora nacionalnom proizvodu. U prvom koraku se mjeri doprinos podzemne imovine (nafta, plin, ugljen). Kasnije se istraživanja usmjeravaju na obnovljive resurse kao što su tlo i šume, a kasnije i na stavke okoline, kao što je zrak, voda, divlje životinje.

               Značajni doprinosi mjerenju ukupnog razvoja, stvarnog ekonomskog progresa u svjetlu poimanja održivog  razvoja su svakako napori WB da procjene nacioanlno bogatstvo i izvornu štednju.

Procjena nacionalnog bogatstva i izvorne štednje je rezultirala iz definiranja tri ključne komponente:


1) prirodni kapital – uključuje zemljište resurse, šumu i podzemni bogatstvo, 


2) proizvedeni kapital – zbir mašina, opreme, objekata uključujući infrastrukturu i urbano zemljište,


3) ljudski kapital (nematerijalni kapital)-predstavlja širok dijapazan imovine, kao što su ljudski resursi, kvalitet institucija i upravu.


Definiranju ovih komponenti se pristupa u kontekstu novih paradigmi razvoja, prije svega paradigme održivog razvoja. Ne iznenađuje da je komponenta ljudskih resursa, odnosno kapitala najvažniji elemenat ukupnog bogatstva u svim regijama.

U cilju obuhvatanja ekonomske vrijednosti dobara okoline, u prvom redu se prirodni kapital vrednuje kao input resurs u proizvodnji: zemljište (input poljoprivredi i zemljoradnji), šume (input za drvenu građu) i imovina ispod zemlje (izvot minerala, metala, goriva). U vrednovanju prirodnog kapitala primjenjuje se koncept ekonomske rente, koja je različita od tržišn cijene i troškova proizvodnje. Ekonomska renta je prinos dobara koji je veći od minimuma potrebnog za njihovo održavanje.


Proizvedeni kapital (fizički) je bio u fokusu nacionalnih ekonomskih planova jer je bio sinonim rasta. Fizički kapital se smatrao uskim grlom razvoja, otuda su proizašle garantovane stope rasta akumulacije kapitala i isticanje efikasnih i optimalnih stopa akumullacije. Iako nema sumnje o značaju fizičkog kapitala, on više nije limitirajući faktor, a prirodni kapital sve više postaje limitirajući faktor razvoja. Procjene pokazuju da  procentualno učešće fizičkog kapitala ne varira mnogo u ukupnom bogatstvu zemalja., od 30% zemljama Pacifika, OECD-a do 15% u zemljama Istočne Azije i Centralne Amerike. S druge strane, znatno su veće varijacije prirodnog kapitala i ljudskog kapitala. U procjeni fizičkog kapitala uključuju se zgrade, strukture, mašine, oprema i urbano zemljište. Metod procjene baziran je na stopi investiranja.


Svakako je najsloženije izvršiti procjenu vrijednosti ljudskog kapitala. Za ovu komponetu kapitala sve više koristi termin nematerijalni kapital (intangible capital), obzorom da se temelji na  procjena ljudskog kapitala koji uključuje prinose obrazovanja, radne snage i socijalnog kapitala (što je vrijednost institucija i drugih socijalnih struktura). Novi pristupi razvoju snažno naglašavaju važnost ljudskih resursa u razvoju. Sjetimo se Romerove teorije endogenog rasta ili  koncepcije humanog razvoja kao pristupa razvoju. Analize ukazuju da rashodi za obrazovanje, razne obuke i zdravlje doprinose rezultatima razvoja. Čak šta više, ovi rashodi posebno doprinose održivosti prinosa u budućnosti. Poboljšanje kvaliteta ljudskog faktora proizvodnje je u najmanju ruku važno kao i investicije u proizvedeni kapital.


Tako se mjera bogatstva zemlje se proširuje od koncepta nacionalnog privrednog bogatstva (tradicionalno mjeren u stvorenoj imovini, opremi, građevinama, objektima itd.) i na obuhvatanje ljudskog (vrijednost predstavljaju radno sposobno stanovništvo i njihove produktivne sposobnosti, socijalnog kapitala) i prirodnog bogatstva (vrijednost zemlje, vode, šuma i imovina ispod zemlje) kao i uključivanjem saldo stanja nacionalnoh osnovnih sredstava.


Za cjelovitu procjenu ukupnog nacionalnog bogatstva važnost uključivanja ljudskog i prirodnog bogatstva je i što njihove vrijednosti i količine mogu biti znatno iznad stvorene imovine. Prema procjenama WB, od 190 testiranih zemalja (1995. godina) u 81 zemlji prirodni kapital prekoračuje vrijednost stvorene imovine. Vrijednost ljudskih resursa prevazilazi vrijednost stvorene imovine u gotovo svim zemljama, a u mnogim zemljama prevazilazi i vrijednost stvorene imovine i prirodnog kapitala.
 Općenito se procjenjuje da se od globalnog bogatstva 18% odnosi na stvorena sredstva, 5% na prirodni kapital, a 77% na ljudski kapital.


Različita struktura nacionalnog bogatstva determinirana je i nivoom razvijenosti jedne zemlje. Dominantost ljudskog kapitala je posebno specifična za najrazvijenije zemlje, gdje se prirodni kapital računa na oko 2-5% ukupnog nacionalnog bogatstva. napr. u zapadnoj Africi, u jednoj od najsiromašnijih regija svijeta, prirodni kapital prevazilazi fizički, a udio ljudskog kapitala je među najnižim u svijetu i pored velike populacije.

tabela 1.  Struktura ukupnog bogatsva zemalja Zapadne Evrope i Zapadne Afrike, učešće u %                                       
	Ukupno bogatstvo po strukturi
	Zapadna Evropa
	Zapadna Afrika

	Prirodni  kapital
	2 
	21 

	Proizvedeni kapital
	23 
	19 

	Ljudski kapital
	75 
	60 


Izvor: tatyana P.  Soubbotina (2000): beyond Economic Growth,. WB, str. 87.

U poređenju sa Zapadnom Evropom posebno je indikativno da ove dvije regije imaju istu vrijednost prirodnog kapitala per capita.
U svim zemljama, nematerijalni kapital predstavlja najeveći udio u bogatstvu. Međutim, za najsiromašnije zemlje, prirodni kapital je važniji nego proizvedeni kapital. To znači da pravilno upravljanje prirodnim resursima mora biti ključni dio razvojnih strategija, posebno jer najsiromašnija domaćinstva u tim zemljama obično najviše ovise od tih resursa.


Struktura bogatstva prema prihodima zemalja ukazuje da je u nerazvijenim zemljama  niskog prihoda značajnije učešće prirodnog kapitala, a u visoko razvijenim zemljama dominira ljudski kapital.

Tabela 2.  Struktura svjetskog bogatstva prema prihodima zemalja, 2000., ušešće u %

	Grupe zemalja
	Prirodni kapital
	Proizvedeni kapital
	Ljudski kapital, nematerijalni

	niskog prihoda
	29
	16
	55

	nižeg srednjeg prihoda
	19
	21
	60

	višeg srednjeg prihoda
	15
	23
	62

	visokog prihoda-OECD
	2
	17
	80

	Svijet
	5
	18
	77


Izvor: WB (2006.) Where is the Wealth of Nations?, Measuring Capital for the 21st Century, str. 26.

U grupi visoko razvijenih zemalja učešče ljudskog kapitala se kreće i do 86%, napr. u Begiji gdje je, s druge strane, učešće prirodnog kapitala 1%. U nerazvijenim zemljama učešće prirodnog kapitala dostiže i do 60 %učšća u ukupnom bogatstvu. Tako je u Iranu 59% učešće prirodnog kapitala i 27% učešće ljudskog kapitala u ukupnom bogatstvu. Struktura bogatstva se svakako razlikuje  između zemalja u razvoju, posebno onih koje ovise od izvoza sirovina i visoko razvijenih zemalja. 

Iz ovih preliminarnih procjena, prihvatajući čak i grubu korektnost, može se zaključiti da umjereno nestajanje prirodnog kapitala zbog trošenja ili degradiranja može nadjačati, a time i uništiti povećanje proizvedene imovine, procjenjene na konvecionalan  ekonomski način. To su i pokazale neke studije računa prirodnih resursa, koje ukazuju šta se u stvari događa u nakim zemljama u periodu intenzivne sječe šuma. Prema tradicionalnim pokazateljima, bogatstvo nacionalno se povećava (raste GDP), što bi bilo potpuno pogrešna slika i uputa politici razvoja, jer se ukupno bogatsvo de facto smanjuje.

2. IZVORNA ŠTEDNJA


Procjeni bogatstva, povećanja ili smanjenja, ukupnog bogatstva shvaćenog na ovako širok načina može se doći i preko modela ekonomskih aktivnosti koji rezultira u stvarnoj, izvornoj štednji – genuine savings ili net adjusted savings. Da bi bio održiv, razvoj mora obezbjediti sve tri komponente nacionalnog bogatstva da rastu tokom vremena ili bar da se ne smanjuju. Tako je glavni indikator održivosti, ili neodrživosti, stopa izvorne štednje, koji je novi statistički indikator lansiran od stručnjaka WB. Tako je izvorna štednja u prvom redu indikator održivosti razvoja. Poznata je i kao usklađena neto štednja.

Standardna mjerenja akumuliranog bogatstva ignoriraju trošenje ili štete nanesene prirodnim resursima (kao što su šume ili zalihe nafte) sa jedne strane, i ulaganja u jedan od najvrijednijih bogatstava - ljude, s druge strane.


Stopa izvorne štednje je konstruisana da korigira ove nedostatke prilagođavanjem tradicionalne stope štednje i to: umanjenjem,  za ocjenu trošenja prirodnih izvora i šteta zagađenje (tj. gubitka prirodnog kapitala) i povećanjem, za rast u vrijednosti ljudskog kapitala (investiranje u obrazovanje, osnovne zdravstvene usluge).


Opća shema izračunavanja stope izvorne štednje:
Stopa izvorne štednje = ( ( povećanja u proizvodnom kapitalu – smanjenje u 

                            prirodnom kapitalu + povećanje u ljudskom kapitalu ( / GDP( * 100%


U zadnjih nekoliko godina stopa izvorna štednje se obračunava i objavljuje godišnje u publikacijama WB, World Development Indicators. 

Formula koji koristi WB temelji se na slijedećem: izvorna domaća štednja se izvodi iz standardnih nacionalnih računa koji mjere bruto domaću štednju i vrše se određene korekcije;

- prvo, ocjena potrošnje fiksnog kapitala (dakle, potrošenog, upotrebljenog u procesu proizvodnje) dovodi do netto domaće štednje;

- drugo, tekući troškovi obrazovanja se dodaju netto domaćoj štednji kao aproksimaciji vrijednosti investirane u ljudski kapital (u standardnim nacionalnim računima ova stavka se tretira kao potrošnja);

- treće, ocjena trošenje različitih prirodnih izvora se izvode prema umanjenju njihove vrijednosti u ovisnosti od njihove ekstrakcije i eksplatacije (sječe);

konačno, uzima se u konačnu računicu i šteta prouzrokovana emisijom karbon dioksida.


Tako su konačni elementi koji se uzimaju u proračun izvorne štednje slijedeći:

Stopa izvorne štednje = { ( neto domaća štednja + rashodi za obrazovanje – potrošnja    energije,   minerala, šuma, štete od karbon dioksida i emisija štetnih čestica( / GDP}* 100%, pri čemu su elementi proračuna dati u tabeli 3.
Tabela 3.   Elementi proračuna stope izvorne štednje

	Elementi stope izvorne štednje
	Način proračuna

	neto domaća štednja
	bruto domaća štednja – potrošnja fiksnog kapitala

bruto domaća štednja = razlika između GDP i javne i privatne   potrošnje 

potrošnja fiksnog kapitala je vrijednost kapitala upotrebljenog u procesu  proizvodnje

	rashodi za obrazovanje
	tekući troškovi obrazovanja, uključujući i plaće,ali ne i kapitalne investicije u objekte i opremu       

	trošenje energije
	proizvod jedinice korištenih izvora i fizičkih količinaupotrebljene        energije (nafta, gas, ugalj, itd.)                 

	trošenje minerala
	proizvod jedinice korištenih izvora i fizičkih količina minerala (boksit, bakar, željezo, nikl, zlato, itd.)

	neto trošenje šuma
	proizvod jedinice korištenih izvora i količine drveta dobivenog sječom iznad prirodnog rasta

	štete karbon dioksida
	ocjenjuje se da je 20$ po toni karbon dioksida jedinična mjera štete, koja se množi sa brojem emitovanih tona karbon dioksida

	emisija štetnih čestica
	spremnost plaćanja da se izbjegne bolest ili smrt koji se pripisuju emisiji štetnih čestica



Važno je uočiti da postoji jaz između računa trošenje prirodnih izvora i troškova zagađenja. Ključna ocjena je da na strani izvora nedostaje vrijednost trošenja i degradacije tla i trošenja zaliha riba. S druge strane, najvažnije zagađenje koja napadaju ljudsko zdravlje i osnovna sredstva takođe je isključeno, jer ne postoje mađunarodno uporedivi podaci o pojedinačnim štetama, ozonskim rupama i kiselim kišama.


Kada se štednja računa na ovaj načina, rezulti su niži nego tradicionalne ocjene, posebno u nisko i srednje razvijenim zemljama, gdje su rashodi za obrazovanje relativno visoki.


I pored nedostataka, izvorna štednja može poslužiti za proksimativnu procjenu održivosti ekonomskih aktivnosti, kao i za informisanje i vođenje ekonomske politike i ukupne strategije razvoja. Analize WB pokazale su da mnoge zemlje koje su uglavnom ovisne od izvoza sirovina imaju nisku ili negativnu stopu izvorne štednje. Ovo može dovesti do opadanja ugodnog života njenih stanovnika ako se ne čine napori da se okrenu trendovi. Samo dvije “sigurne” regije u zemljama u razvoju se pokazuju Južna Azija i Istočna Azija i Pacifik, gdje je izvorna štednja pozitivna, iznad 15 % GDP, a negdje i mnogo više. U razvijenim zemljama stopa izvorne štednje se kreće oko 10% i iznad. Stope izvorne štednje za 2006 godinu kreću se od  –46,6% u Čadu do 34,0 %  u Singapuru.



Prema grupama zemalja stope izvorne štednje su bile slijedeće:

Tabela 4.  Izvorna štednja po grupama zemalja, 2006. godina

	Grupe zemalja
	Stope izvorne štednje  u % GDP

	Niskog prihoda
	11,9

	Niži srednji prihod
	18,9

	Viši srednji prihod
	-2,2

	Niski i srednji prihod
	7,6

	Istočna Azija i Pacifik
	28,5

	Evropa i Centralna Azija
	-4,9

	Latinska Amerika i Karibi
	1,8

	Srednji Istok i Sjeverna Afrika
	..

	Južna Azija
	18,8

	Sub saharska Afrika
	-10,0

	Visoki prihod
	9,3

	Euro zona
	12,0


Izvor: WB, World Development Indicators 2008, str. 190.


Bilo bi potpuno pogrešno zaključiti da zemlje ne trebaju izabrati razvoj na temelju ekspanzije smanjivanja prirodnih izvora. Međutim, negativne ili niske stope izvorne štednje pokazuje da se značajan dio neobnovljivih resursa troši nerazumno, do se nanosi šteta blagostanju budućih generacija. Prihod od ovih prirodnih izvora jednostavno je upotrebljiv za potrošnju, a ne za investicije u druge komponente nacionalnog bogatstva – fitički kapital i ljudski kapital. Ove investicije mogu podržati  razvoj zemlje na održiv put.

ZAKLJUČAK

Značajni doprinosi mjerenju ekonomskog progresa u svjetlu poimanja održivog razvoja su svakako napori WB da procjene nacionalno bogatstvo i zvornu štednju.


Pojam nacionalnog bogatstva zemlje danas je proširen od koncepta nacionalnog privrednog bogatstva (imovina, oprema, građevine, objekti, itd.) i na obuhvatanje ljudskog (vrijednost radno sposobnog stanovništva i njihove produktivne sposobnosti) i prirodnog bogatstva (vrijednost zemlje, vode, šuma i imovine ispod zemlje) kao i uključivanjem salda stanja nacionalnih osnovnih sredstava. Općenito se procjenjuje da se od globalnog bogatstva 18% se odnosi na stvorena sredstva, 5% na prirodni kapital, a 77% na ljudski kapital. Dominantnost ljudskog kapitala je posebno karakteristična za najrazvijenije zemlje gdje se prirodni kapital računa na svega 1-5% ukupnog nacionalnog bogatstva.


Preliminarna istraživanja i procjene svjetskog bogatstva upućuju da umjereno nestajanje prirodnog kapitala zbog trošenje ili degradiranja može nadjačati a time i uništiti povećanje proizvedene imovine, procjenjene na konvecionalan ekonomski način. Zapitajmo se samo šta se dešava sa našim bogatstvom u periodu intenzivne, potpuno bezkontrolirane, sječe šuma? Možda će računi GDP pokazati povećanje, a sa druge strane posljedice su nesagledive i na lokalnom i na globalnom nivou, i za sadašnje i za buduće generacije!


Procjeni bogatstva shvaćenog na ovako širok način može se doći preko modela ekonomskih aktivnosti koji rezultira u stvarnoj izvornoj štednji (genuine savings), koja je u prvom redu indikator održivosti razvoja. Da bi razvoj bio održiv, on mora obezbjediti sve tri komponente (prirodni, stvoreni, ljudski kapital) nacionalnog bogatstva da rastu tokom vremena ili da se bar ne smanjuju. Izvorna štednja predstavlja održivi indikator koji se gradi na konceptima zelenih nacionalnih računa. stopa izvorna štednje uzima u obzir trošenje ili štete nanesene prirodnim resursima i ulaganja u ljude, kao jedan od najvrijednijih bogatstava. Stopa izvorne štednje se izračunava kao procenat od GDP i uzima u računicu povećanje u proizvodnom kapitalu, smanjenje u prirodnom kapitalu i povećanje u ljudskom kapitalu, odnosno uzima u obzir ulaganja u ljudski i fizički kapital, siromašenje prirodnih resursa i štete nastale zagađenjem.


Izvorna štednja štednja nudi kreatorima politike,  koji su svoju zemlju postavili na „održivu“ stazu, neophodan, indikator prve procjene  kojim se prati napredak u njihovom radu.  Oona omogućava da donosioci odluka  na nacionalnom nivou jasno i sa relativno jednostavnim indikatorom,  pokažu koliko su održive politike ulaganja u njihovim zemljama.

U zadnjih nekoliko godina stopa izvorne štednje se objavljuje u publikacijama WB, World Development Indicators. Samo dvije “sigurne” regije u zemljama u razvoju se pokazuju Južna Azija i Istočna Azija i Pacifik, gdje je izvorna štednja iznad 15% i više. U razvijenim zemljama stopa izvorne štednje se kreće oko 10% i iznad. Stope izvorne štednje za 2006 godinu kreću se od  –46,6% u Čadu do 34,0 %  u Singapuru.


Gdje je Bosna i Hercegovina prema ovim indikatorima?


U publikacijama WB podaci o izvornoj štednji nisu potpuni i na kraju nije data ocjena stope izvorne štednje Dati su podaci u bruto štednji (6,0% GDP-ija), potrošnja fiksnog kapitala (10,4% GDP-ija) te je neto domaća štednja koja je negativna  i iznosi -4,4% GDP-ija. Dakle potrošnja fiksnog kapitala je veća od bruto štednje. Ovi ocjene su vrlo upozoravajuće jer analize pokazuju da zemlje sa negativnom stopom neto domaće štednje imaju negativnu stopu izvorne štednje ili jako nisku. 

Tabela 5.  Naconalni agregatni računi (% od GDP)

	Elementi agregatnih računa
	Bosna i Hercegovina
	Evropa i Centralna Azija
	Zemlje niskog srednjeg prihoda

	Bruto štednja
	6,0
	22,6
	41,4

	Potrošnja fiksnog kapitala
	10,4
	10,3
	10,4

	Neto domaća štednja
	-4,4
	12,3
	31,0

	Troškovi obrazovanja
	..
	4,1
	2,5

	Potrošnja energije
	0,3
	18,4
	11,1

	Potrošnja minerala
	0,0
	1,1
	1,1

	Neto trošenje šuma
	..
	0,0
	0,0

	Štete karbon dioksida
	1,3
	1,1
	1,2

	Emisija štetnih čestica
	0,1
	0,5
	1,1

	Izvorna štednja
	..
	-4,9
	18,9


Izvor: WB (2008): The Little Green Data Book 08, WB, Washington, D.C. USA, str. 42.

Ovo upućuje da se u BiH mora raditi na unapređivanju praćenja podataka koji su input za izračunavanje elemenata izvorne štednje, kao i da su dosadašnje procjene vrlo upozoravajuće i da upućuju na neodrživost razvojnog modela Bosne i Hercegovine.

� Maida Fetahagić, mr. sc. , Zavod za planiranje razvoja Kantona Sarajevo.


� Tako se u vrijednost NEW dodaju vrijednosti slobodnog vremena (dokolice), neregistrirana ekonomija, a odbijaju naknade šteta na okolinu.


� Izvor: UNDP, UNEP, WB, WRI (1996): World Resources 1996 – 1997,  New York, Oxford University Press , str. 169.








